
PRAGA-TIK SANTIAGO-RA 
la bederatzi hilabete pasa da 

Salvador Allenderen gobernua Chi-
len nagusitu zenez geroztik. So-
zialismorako bidean ausarki abia-
tua, gero eta laguntza beroago du 
herriaren aldetik (% 36 igazko frai
lean, aginterakoan beraz; eta % 50 
udaletxe-hauteskundeetan aurtengo 
Apirilean)- Eskuindarrak, beren bu
rua gero eta galduago antzemanik, 
politika hilkintzara pasatzen ari di
ra (René Schenider lehendabízi; 
Perez Zujovic gero, Frei-ren minis
tro izana); eta «fund-ak defendi-
tzeko sortu berria da «Trinchera-
terrorista taldea. Horrela berek 
sortzen duten «desordenu- horre-
txen aitzekian, militar-kolpe bat 
«zuritu- nahi lukete amerikatarren 
bedeinkazioarekin... 

Gauzak ez dirá horretaraino hel-
du, gaur gaurkoz. Salvador Allen
deren gobernua, kontrari gogorren 
artetik, aurrera doa, eta segidan 
xehekíago ikusiko dugun moduan; 
eta aurrera doa komunista mos-
kuzaleen laguntzarekin; eta bate
ra... prentsa-askatasunak eta poli-
tika-askatasunak osorik dirautela-
rik! Santiagoko gobernuaren politi-
kabidea, beraz, ezin inportanteago 
da guretzat eta mundu guziaren-
tzat. 

Salvador Allende sozialista da, 
eta Chileko Sozialista Alderdiko 
buruzagia [% 23 boto bildurik Joan 
den Apirilean). Igazko hauteskun-
deetan, elkarrekin moldatutako Pro
grama baten inguruan sortu zuen 
«Unión Popular- delakoa, eta ga-
raile atera ere bai. 

Nork osatzen du «Unión Popu
lar- deritzan horren gobernua? 
Allenderen sozialistek batetik, ja-
kina (bost ministro, Allende bar-
ne); komunista moskuzaleek [hiru 
ministro); eta postu gutxiagorekin 
radikalek, API koek, eta MAPU de
ritzan ezkertar kristau demokratek, 

Ezkertar Elkarte honek ez du 
lana gerorako utzi! 

Lehen-lehenengo eginkizuna, nos
ki, lurrak nekazariei ematea izan 
da. Frei baino «lau aldiz azkarra-
go- ibiliz, Chonchol ministroak hi
ru urtetan bukatu nahi du bere 
eginkizuna: alegia, 80 Hektareatatik 
gorako ondasunak naziotartzea. 
Chonchol ezkertar kristaua da (MA
PU koa); eta 80 Ha. muga hori 
goregi jarria izan dela pentsatuz, 
haratago joan nahi luke ahalik eta 
azkarrenik lurraldeen banakuntzan 
(80 Ha - 800 metro x 1.000 metro). 
Coutin-go probintziatik hasi da. Ez 
Santiagotik gauza mugituz, ez: be-
ra finkatu da Mapucho indioen ar-
tean, eta hilabete batzutan 300 on-
dasun nagusi zatitu ditu eta in-
dioei bihurtu. Jabekunde berri hau 
horiek nola hartu duten sumatzea 
ez da zaila: Mapucho indioek 40 
Ha. zuten 50 familiarentzako; hau 
da. 0.8 Ha. familiako 

Komandotara pasa diren latifun-
distek 100 aldiz gehiago ¡zango 
dute orain indio gizajo horiek be-
launez belaun izan dutena baino. 
Kolonialismoaren loriak dirá horiek, 
jakina. Eta Chileko lur guzia, ja-
kina denez, hiru mila familiak atxi-
ki dute. 

Bigarren arazo nagusia: tupikia-
rena, kobrearena erderaz. Chileren 
dibisa iturri nagusia (% 80) tupi-
kia da. Hots, tupiki hori USA ren 
eskuetan zegoen (Anaconda kon-
painia, eta beste). Allenderen go-
bernuak naziotartu egin du tupiki 
guzia, urtero 70 miloi dolar dibisa 
irabaziz Chilerentzat (5.000 miloi 
peseta, gutxi gora behera). Ete-
kin horietaz ongi aberasten ziren 
teknikoek Chiletik ihes egin dute, 
denaz gain Allenderi teknika arazo 
bat utziz. 

Hirugarren arazo nagusia: ikatza 
eta galtzairua. Oinarriko industriak 
izanik, naziotartuak izan dirá biak. 

Laugarren arazoa eta zaila oso: 
bankuena. Erresumaren diru erabil-
kera zuzen ahal izateko, bankuak 
eta bahitura bideak kontrolatu be-
har. Ahaleginak berretuz, Allendek 
erabaki hau hartu du: bankuek t i-
tuloak gobernuak piskanaka eros-
tea, eta erosketa horretan ari da. 

Bosgarren arazo zail bat: atze-

rrialdeko harremanak. Freí baino 
aurrerago joanaz, Cuba eta Maoren 
Txina hartu ditu haintzat. Amerike-
tan hau zer den ulertzeko, USA 
ren pisu ikaragarria hartu behar 
da kontutan: urte asko eta asko-
tan ez bait da ezertxo egin Ame-
rika osoan USAren bedeinkaziorik 
gabe. 

Baina ez dirá horretara biltzen 
Allenderen merezimendu gaitzak. 
Pragako gertaera hitsak kontutan 
harturik ere, eta Chileko Komu
nista Alderdia oso moskuzale eta 
oso indartsu izanagatik ere, go-
bernu bat komunistekin egitea era
baki du hauen hitzez fidaturik. Vo-
lida eitelboim komunista buruza-
giak berriki deklaratu duenez: Tran-
sizio-gobernu baten menpean gau-
de. Kapitalismoaren barrutik bere-
tik ari gara saiatzen sozialismo-
runtz... Gure iraultza, gure tradi-
zinoen arabera egiten ari gara: 
Parlamentoarekin, pertsonaren es-
kubideak, prentsa askatasuna eta 
demokraziaren segurantzien ba-
rruan. Eta bidé horretatik jarraitu-
ko dugu». 

Komunistek, beraz. Chileko he
rriaren konfiantza irabazi nahi du
te; eta pluralismoa onartu dute 
sozialismogintzan, bidenebar Praga
ko jokabidea kondenatuz. 

Eta Georges Marchais, Frantzia-
ko P.C. aren Sekretarioak, ez du 
aukera galdu; eta Parti Socialiste 
berrian Mitterrand-ek izan duen 
arrakasta ikusita, agintza berriak 
egin ditu, eta bereziki aipatu Allen
deren gobernua, Frantziako komu-
nisten joko garbia sinestarazteko. 

Salvador Allenderen saiaketa. ho
rretara, Chiletik at zabaldu da aisa; 
eta sozialismoaren etorkizuna bera 
baldin dezake ondoko urteetan. 
kuarteleko sasi sozialismoari aka-
bera emanez. 

Eskuindarrek ba dakite. Eta CÍA 
ren laguntza eskatu dute Santia
gotik. CÍA ren kondairako eskan-
daloen ilara larriari, beste bat eran-
tsi beharko zaiola dirudi. Allende
ren gobernuak frogak ornen ditu 
V.O.P. terrorista-talde berria, itxu-
raz «ultra ezkertarra-, ClAk atze-
rritarren bidez montatutako probo-
kazio talde bat besterik ez déla 
erakusteko. Ez bait da hau lelo 
berria! 

Allende oso kezkatuta dago; eta 
Ekainaren 16 an jendaketa haundi 
baten aurrean Santiagon mintzatu 
delarik, ez du izkutatu nahi izan. 

Ezen «desordenu- horien bidez 
erreazioak helburu ezagun bakar 
bat nahi bait du lortu: Allenderen 
esperientzia bikainak erreka jo 
araztea. 

